
 Kirish. Turli qiyoslanayotgan guruhlar sovliqlaridan olingan qo‘chqorchalarni 

o‘sish va rivojlanish jarayonlarini o‘rganishda qonining morfologik tarkibi tahlil 

qilindi. Yuqoridagi ma’ulumotlarga tayanib, hayvonlar organizmining gematologik 

ko‘rsatkichlari ularning ichki muhitini, modda almashinuv jarayonlari faolligini, 

oranizm himoya tizimining ko‘rsatkichlarini aniqlash uchun xizmat qiladi. 

Qon tarkibidagi shaklli elementlar ko‘rsatkichlarini o‘rganish orqali organizmining 

fiziologik holati haqidagi ma’lumotlarga ega bo‘lish mumkin. Past intensivlikdagi 

lazer nurlanishi orqali ta’sir ko‘rsatish natijasida qo‘zilar qoni tarkibidagi 

eritrotsitlar miqdorining yoshga oid dinamikasiga ta’sirini o‘rganish barcha shu 

sohada ishlayotgan tadqiqotchilar uchun qiziqarli hisoblanadi[14. 28-35 b]. 

O‘tkazilgan tadqiqotlarimiz o‘rganilayotgan qo‘chqorchalar qonining morfologik 

tarkibi, ularning yoshiga oid o‘zgarishlari haqida ma’lumotlarni beradi. Tajribalar 

asosida olingan natijalarga ko‘ra barcha ko‘rsatkichlar fiziologik jihatidan bir xil 

me’yorda bo‘lishi isbotladi. Past intensivlikdagi lazer nurlanishlari orqali ta’sir 

qilingan qo‘chqorchalarning fiziologik rivojlanishiga mos holda ularning 

ko‘rsatkichlari o‘zgarishi o‘rganildi. 

Qizil qon tanachalarining eng yuqori konsentratsiyasi qo‘chqorchalar 2 oylik yosh 

davrida ko‘zatildi (10,3x1012/l dan toki 10,8x1012/l gacha), bo‘nday holatning yuz 

berishiga bizning nazarimizda, aynan shu yoshda qo‘zilarning o‘sayotgan 

to‘qimalari va organlari yuqori darajadagi kislorodni qabul qilishi bilan bog‘liq 

bo‘lsa kerak. Bu holat dab durustdan yuz bermaganligi yuqorida qayd etilgan edi, 

ya’ni qo‘chqorchalarning 2 oylik yoshida ularda bir kecha kunduzlik o‘sish yuqori 

bo‘lishi bilan tavsiflangan edi. 

4 oylik yoshida har uchala qiyoslanayotgan guruh qo‘chqorchalari qoni tarkibidagi 

eritrotsitlarning miqdori 8,6-9,1x1012/l gacha kamayishi ko‘zatildi. 

Lekin, ontogenezning dastlabki davrlaridagi amalga oshadigan fiziologik 

jarayonlarning umumiyligiga qaramasdan, past intensivlikdagi lazer nuri bilan 

nurlantirilgan II va III tajriba guruhlari qo‘chqorchalarida nazorat guruhi 

qo‘chqorchalariga nisbatan, 1 oylik yoshida eritrotsitlar miqdori bo‘yicha 17,6 va 22,4%, 

2 oyligida 1,9 dan 4,9 % gacha va 4 oylik yoshida 2,3 va 5,8 % gacha ustunlik qilishi 

ko‘zatildi. 

Tajribadagi qo‘chqorchalar qoni tarkibidagi gemoglobinning yoshga oid o‘zgarishi jiddiy 

darajada bo‘lishi bilan tavsiflandi. O‘rganilayotgan ko‘rsatkichning ko‘lamining eng katta 

amplitudada o‘zgarishi postnatal davrining dastlabki davrlariga xos bo‘lib dastlabki 2 oyda 

ko‘zatildi. Uning maksimal miqdori rivojlanishning 2-oyda ko‘zatildi 121,6-127,1 g/l 1-

oydagi ko‘rsatkichga nisbatan (107,5-113,5 g/l) yuqori bo‘lishi aniqlandi. 4-oyga 

kelib esa barcha tekshirilayotgan guruhlar qo‘chqorchalar qonidagi 

gemoglobinning darajasi kamayishi ko‘zatildi. 

Tajribamizni o‘tkazish jarayonida leykotsitlarni son qiymatlarini o‘rganish 

jarayonida lazer nurlanishi orqali ta’sir ko‘rsatilgan guruhlardagi  qo‘chqorchalar 

qoni tarkibidagi donador leykotsitlarni konsentratsiyasi fiziologik normada 

ekanligi ko‘rsatildi. Bu esa yosh qo‘chqorchalarni har bir o‘sish yoshiga mos 

ravishda o‘zgarishi o‘rganildi. Yangi to‘g‘ilgan qo‘chqorchalarda 47,2%-49,8% ga 

ega bo‘lsa, bir oylik vaqtida 45,0%-47,8%, ikki oylik vaqtida 43,2%-46,5% hamda 

turt oylik vaqtida 46,0%-48,9 % ko‘rsatkichlarga ega ekanligi aniqlandi. 

O‘tkazilgan tadqiqotlarimiz asosida xulosa qiladigan bo‘lsak, past intensivlikdagi 

lazer nurlanishi ta’siri orqali  umumiy leykotsitlarni paydo bo‘lishi, tartibga 

solinishi kabi, limfopoez vaqtida yuzaga keladigan kasalliklarni bartaraf etadi. 

O‘lchab olingan barcha ko‘rsatkichlarimiz fiziologik norma holatida bo‘lib, bu 

qiymatlar organizmning fiziologik holatida u yoki bu darajadagi sifat 

ko‘rsatkichlarning o‘zgarishiga olib kelmaydi. 

